
				EDIKTUA, segidako traktuari berriro ekiteko bideratutako 1075/2014 jabari-espedientearen ondoriozkoa.

				Nik, Juan Luis Sanchon Martínez, Vitoria-Gasteizko Lehen Auzialdiko 3 zenbakiko Epaitegiko idazkari judiziala naizen aldetik, honako hau

				Jakinarazten dut: epaitegi honetan, 1075/2014 jabari-espedientea bideratu da, Maria del Carmen Ledesma Martinez de Treviño andreak eskatuta, honako finka hauen segidako traktuari berriro ekiteko:

				Landa-lurra. Lursaila, egun mahatsondoak landatuta dituena, San Pedro izeneko inguruan; tituluaren arabera, hogei area eta laurogeita hamasei zentiarea ditu, katastro eguneratuaren arabera 2.751,02 metro koadro, eta, beraz, egungo legeen arabera zatiezina da.

				Mugak: iparraldean, Engracia Espinosa; gaur egun, 5. poligonoa, 266. lurzatia, Félix Pérez Rey jaunarena; hegoaldean, Félix Sáez; gaur egun, 5. poligonoa, 267. lurzatia, M. Carmen Ledesma Martínez de Treviño andrearena; ekialdean, sarrera; gaur egun: 5. poligonoa, 270. lurzatia, Laguardiako udalarena; mendebaldean, ezponda, 271. lurzatia, J. Antonio Ibáñez León jaunarena.

				Katastroko erreferentzia: 5. poligonoa, 1535. partzela.

				Honen bidez, eta egun honetako probidentzian erabakitakoari jarraituz, eskatutako inskripzioak kalterik egin diezaiekeenei dei egiten zaie –nor diren ez dakigu-eta–, ediktu hau argitaratu eta ondorengo hamar egunetan espedientean agertu eta beren eskubideei dagokiena alega dezaten.

				Era berean, María del Carmen Treviño San Pedrori eta Esteban Ledesma López-i edo horien kausadunei dei egiten diet, lehen adierazitako epean espedientean ager daitezen eta euren eskubideari dagokiona alega dezaten.

				Vitoria-Gasteiz, 2015eko otsailaren 5a.

				IDAZKARIA.

